
ᐊᑐᐊᒐᐃᑦ ᓄᓇᕗᑖᖅᓯᒪᓂᖓᓄᑦ ᓇᔪᕐᕕᖏᑦ 

 
ᔪᓚᐃ 9, 2018 

ᓄᓇᕗᑖᖅᓯᒪᓂᕐᒧᑦ ᐊᖏᕈᑎ ᐋᖅᑭᒃᑕᐅᓚᐅᖅᑐᑦ ᐃᑲᔪᖅᑎᒌᖕᓂᒃᑯᑦ ᐋᖅᑭᒃᓯᒪᔪᒃᑯᑦ 
ᓇᓗᓇᐃᑦᑎᐊᖅᓯᒪᔪᒃᑯᑦ ᐊᒻᒪᓗ ᐊᔾᔨᒌᙱᑦᑐᒃᑯᑦ ᐱᓕᕆᐊᔅᓴᐅᔪᓄᑦ ᒥᓂᔅᑕᓄᑦ ᐃᒪᓕᕆᔨᒃᑯᓐᓄᑦ, 
ᓄᓇᕗᒻᒥ ᓂᕐᔪᑎᓕᕆᔩᑦ ᐊᐅᓚᑦᑎᔨᖏᑦ ᑲᑎᒪᔨᖏᓐᓄᑦ, ᓄᓇᕗᒻᒥ ᓂᕐᔪᑎᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᐊᒻᒪᓗ ᐊᖑᓇᓱᑦᑎᓄᑦ − ᐃᓕᑕᖅᓯᖃᑕᐅᓗᑎᒃ ᐃᓄᐃᑦ ᐊᖑᓇᓱᖃᑦᑕᖅᑕᖏᓐᓂᒃ 
ᐱᔪᓐᓇᐅᑎᔅᓴᖏᓐᓄᑦ, ᐊᒻᒪᓗ ᐃᖃᓪᓕᐊᕐᓂᕐᒧᑦ ᐱᔪᓐᓇᐅᑎᔅᓴᓄᑦ.   

ᖁᕕᐊᓱᖃᑎᒌᓐᓂᕐᒧᑦ 25 ᐅᑭᐅᓄᑦ ᓄᓇᕗᑖᖅᓯᒪᓂᕐᒧᑦ ᐊᖏᕈᑎᐊᓄᑦ ᐊᒻᒪᓗ ᐃᓕᑕᖅᓯᓂᕐᒧᑦ 
ᐱᒻᒪᕆᐅᔪᒃᑯᑦ ᐱᕙᓪᓕᐊᓯᒪᔪᓄᑦ ᒫᓐᓇᓵᖅ ᑕᖅᑭᖏᓐᓂ ᐊᑐᐊᒐᓕᐅᕐᓂᕐᒧᑦ ᓯᕗᓂᒧᑦ ᐊᑐᐊᒐᓄᑦ 
ᐃᖃᓪᓕᐊᕐᓂᕐᒧᑦ ᓄᓇᕗᒻᒥ ᓄᓇᒋᔭᐅᔪᓂ ᒪᓕᓪᓗᒍ ᐃᖃᓪᓕᐊᕐᓂᕐᒧᑦ ᒪᓕᒐᖓ, ᐃᒪᓕᕆᔨᒃᑯᑦ 
ᑲᓇᑕᒥ, ᓄᓇᕗᑦ ᑐᙵᕕᒃ, ᒐᕙᒪᑦ ᓄᓇᕗᑦ ᐊᒻᒪᓗ ᓄᓇᕗᒻᒥ ᓂᕐᔪᑎᓕᕆᔨᒃᑯᑦ ᐊᐅᓚᑦᑎᔨᖏᑦ 
ᑲᑎᒪᔩᑦ ᐅᖃᖅᓯᒪᔪᑦ ᐃᒪᓐᓇ:  

• ᐃᖅᑲᓇᐃᔮᖃᑎᖃᕐᓂᐊᖅᑐᑦ ᐊᑲᐅᓈᖅᑐᒃᑯᑦ ᐃᑲᔪᖅᑎᒋᔭᐅᓗᑎᒃ ᐊᑐᐊᒐᓕᐅᕐᓂᕐᒧᑦ 
ᑐᙵᕝᕕᒋᔭᐅᓂᐊᖅᑐᓂᒃ ᐊᑐᐊᒐᓄᑦ ᒐᕙᒪᓕᕆᓂᕐᒧᑦ ᐃᖃᓪᓕᐊᕐᓂᕐᒧᑦ ᓄᓇᕗᒻᒥ 
ᓇᔪᕐᕕᐅᔪᓄᑦ (NSA); 
 

• ᐃᖅᑲᓇᐃᔮᖃᑎᖃᕐᓂᐊᖅᑐᑦ ᐊᑐᐊᒐᓄᑦ ᐊᐅᓚᑦᑎᓂᕐᒧᑦ NSA ᐃᖃᓪᓕᐊᕐᓂᕐᒧᑦ ᐊᔾᔨᑲᓴᓖᑦ 
ᓂᕐᔪᑎᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑕᐅᔪᓄᑦ ᓄᓇᕗᒻᒥ ᓄᓇᕗᑖᖅᓯᒪᓂᒃᑯᑦ 
ᐊᖏᕈᑎᐊᓂ; 
 

• ᐃᖅᑲᓇᐃᔮᖃᑎᖃᕐᓂᐊᖅᑐᑦ ᐊᑐᐊᒐᓕᐅᕐᓂᕐᒧᑦ ᐃᓕᑕᖅᓯᔪᓂᑦ ᐊᒻᒪᓗ ᐃᑉᐱᒋᑦᑎᐊᖅᑐᓂᑦ 
ᐱᔪᓐᓇᐅᑎᔅᓴᓄᑦ ᐃᓄᓐᓄᑦ, ᐊᒻᒪᓗ ᐊᖑᓇᓱᑦᑎᓄᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ 
ᓂᕐᔪᑎᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ, ᐋᖅᑭᒃᑕᐅᓯᒪᔪᑦ ᓄᓇᕗᑖᖅᓯᒪᓂᒃᑯᑦ ᐊᖏᕈᑎᐊᓂ; 

• ᑲᔪᓯᓗᑎᒃ ᐃᓕᑕᖅᓯᓂᕐᒧᑦ ᐊᒻᒪᓗ ᐃᑉᐱᒋᑦᑎᐊᕐᓂᕐᒧᑦ ᓄᓇᕗᒻᒥ ᓂᕐᔪᑎᓕᕆᔨᒃᑯᑦ 
ᐊᐅᓚᑦᑎᔨᖏᑦ ᑲᑎᒪᔨᖏᓐᓄᑦ ᑐᙵᕝᕕᒋᔭᐅᓗᓂ ᓂᕐᔪᑎᓕᕆᓂᕐᒧᑦ ᐊᐅᓚᑦᑎᓂᕐᒧᑦ 
NSA−ᒥ ᐊᒻᒪᓗ ᑐᙵᕝᕕᒋᔭᐅᓗᑎᒃ ᐊᑐᐊᒐᓕᕆᓂᕐᒧᑦ ᐱᔪᓐᓇᐅᑎᒋᔭᐅᓗᑎᒃ ᓂᕐᔪᑎᓄᑦ, 
ᓯᕗᓪᓕᐅᓗᑎᒃ ᐱᓕᕆᐊᔅᓴᓄᑦ ᐃᓚᖃᖅᑐᑦ ᑎᑎᕋᖅᓯᒪᔪᓂ ᓄᓇᕗᑖᖅᓯᒪᓂᒃᑯᑦ 
ᐊᖏᕈᑎᐊᓂ; 

• ᑲᔪᓯᓂᐊᖅᑐᑦ ᐃᓕᑕᖅᓯᓗᑎᒃ ᐊᒻᒪᓗ ᐃᑉᐱᒋᑦᑎᐊᕐᓗᑎᒃ ᒥᓂᔅᑕᓄᑦ ᐃᒪᓕᕆᔨᒃᑯᓐᓄᑦ 
ᐊᐅᓚᑕᐅᔪᓄᑦ ᐃᖃᓪᓕᐊᓕᕆᓂᕐᒧᑦ;  

• ᐃᖅᑲᓇᐃᔮᖃᑎᖃᕐᓂᐊᖅᑐᑦ ᐊᑐᐊᒐᓄᑦ ᐱᒻᒪᕆᐅᔪᓄᑦ ᐱᓯᒪᑦᑎᓂᕐᒧᑦ ᐊᒻᒪᓗ ᓴᐳᒻᒥᓂᕐᒧᑦ 



ᐃᒪᐅᑉ ᐆᒪᔪᖏᓐᓄᑦ ᐊᒻᒪᓗ ᐃᓚᒋᔭᖏᑦ ᐆᒪᔪᓄᑦ, ᐊᒻᒪᓗ ᐃᑉᐱᒋᑦᑎᐊᕐᓗᒋᑦ 
ᑐᙵᕝᕕᒋᔭᐅᔪᑦ ᓄᓇᓕᕆᓂᕐᒧᑦ ᐊᒻᒪᓗ ᐃᒪᓕᕆᓂᕐᒧᑦ ᐃᓚᖃᖅᑐᓄᑦ ᑎᑎᕋᖅᓯᒪᔪᑦ 
ᓄᓇᕗᑖᖅᓯᒪᓂᕐᒧᑦ ᐊᖏᕈᑎᐊᓂ;   

• ᐃᖅᑲᓇᐃᔮᖃᑎᖃᕐᓂᐊᖅᑐᑦ ᐊᑐᐊᒐᓄᑦ ᐃᑉᐱᒋᑦᑎᐊᖅᑦ ᐊᒻᒪᓗ ᐃᓱᒪᒋᔭᐅᔪᑦ 
ᑐᙵᕝᕕᐅᔪᓄᑦ ᐊᒻᒪᓗ ᐃᓱᒪᒋᔭᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ; 

• ᐃᖅᑲᓇᐃᔮᖃᑎᖃᕐᓂᐊᖅᑐᑦ ᐊᑐᐊᒐᓄᑦ ᓇᓗᓇᐃᖅᓯᑦᑎᐊᖅᑐᑦ ᐃᖃᓪᓕᐊᕐᓂᕐᒧᑦ 
ᐊᐅᓚᑕᐅᔪᑦ ᐃᑲᔫᑎᒋᔭᐅᔪᑦ ᑮᓇᐅᔭᓕᐅᕐᓂᕆᔭᐅᔪᒃᑯᑦ ᐊᒻᒪᓗ ᐃᓅᑦᑎᐊᕐᓂᕐᒧᑦ ᐃᓄᓐᓄᑦ 
ᐊᒻᒪᓗ ᓄᓇᕗᒻᒥ ᑮᓇᐅᔭᓕᐅᕐᓂᕆᔭᐅᕙᒃᑐᒃᑯᑦ;  

• ᓇᓗᓇᐃᖅᓯᓗᑎᒃ ᐊᒻᒪᓗ ᐅᖃᖃᑎᒌᖃᑦᑕᕐᓗᑎᒃ ᒪᑭᕕᒃ ᑯᐊᐳᕆᓴᓐᑯᓐᓄᑦ ᐊᒻᒪᓗ ᓄᓇᕕᒃ 
ᑕᕆᐅᓕᕆᓂᕐᒧᑦ ᐆᒪᔪᖏᓐᓄᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᖃᑎᒌᓗᑎᒃ ᐊᑐᐊᒐᓄᑦ 
ᐱᔾᔪᑎᖃᖅᑐᑦ NSA ᓇᔪᕐᕕᖏᓐᓄᑦ ᐊᔾᔨᒌᑦᑐᒃᑯᑦ ᐊᑐᖅᑕᐅᖃᑦᑕᕐᓂᕐᒧᑦ ᐊᒻᒪᓗ 
ᐊᑐᖅᑕᐅᔪᓄᑦ; 

• ᓇᓗᓇᐃᖅᓯᓗᑎᒃ ᐊᒻᒪᓗ ᐃᓱᒪᒋᓗᒋᑦ ᐃᓄᓐᓄᑦ, ᐊᓯᖏᑦ ᓄᓇᕗᒻᒥᐅᑕᓄᑦ ᐊᒻᒪᓗ 
ᐊᓯᖏᑦ ᓄᓇᖃᖅᑳᖅᓯᒪᔪᓄᑦ ᐊᖑᓇᓱᓐᓂᕐᒧᑦ NSA ᐃᓗᐊᓂ ᐃᑉᐱᒋᑦᑎᐊᕐᓗᑎᒃ 
ᑐᔅᓯᕋᖅᑕᐅᓯᒪᔪᑦ ᐊᑐᐊᒐᓄᑦ ᑐᙵᕝᕕᓕᐅᕐᓂᐊᖅᑐᑦ ᒪᓕᒐᓄᑦ ᒐᕙᒪᓕᕆᓂᕐᒧᑦ 
ᐃᖃᓪᓕᐊᓂᕐᒧᑦ NSA ᐃᓗᐊᓂ;  

• ᐃᓕᑕᖅᓯᓗᑎᒃ ᒐᕙᓇᐅᑉ ᑲᑎᒪᔨᐅᔪᓂ ᒪᓕᒐᓕᐅᕐᓂᕐᒧᑦ ᐊᖏᖅᑎᓄᑦ, 
ᐃᖅᑲᓇᐃᔭᖃᑎᒌᓗᑎᒃ ᑎᑎᕋᕐᖓᖅᑕᐅᓂᐊᖅᑐᓄᑦ ᓄᑖᓄᑦ ᒪᓕᒐᓕᕆᓂᕐᒧᑦ ᑕᒪᒃᑭᓄᑦ; 
ᐊᒻᒪᓗ  

• ᐃᖅᑲᓇᐃᔭᖃᑎᒌᓗᑎᒃ ᓴᖅᑭᑎᑕᐅᖅᑳᖅᑎᓐᓇᑎᒃ ᒪᓕᒐᓕᐅᖅᑕᐅᔪᑦ Canada Gazette, 
Part 1, in 2019.  


